
Vendim i Këshillit të Mediave të Shkruara të Kosovës ndaj 

ankesës së Behxhet Pacolli të përfaqësuar nga Avokat Shkumbin 

Asllani kundër Kosova Sot online  

 

 

Këshilli i Mediave të Shkruara të Kosovës në mbledhjen e tij 

të mbajtur më 27 tetor 2022, shqyrtoi ankesën e dërguar nga 

Behxhet Pacolli të përfaqësuar nga Avokat Shkumbin Asllani 

kundër Kosova Sot Online lidhur me publikimin e shkrimit me 

titull “Skandalet korruptive të Behxhet Pacollit dhe lidhja 

e tij kriminale me Edi Ramën duhet të hetohen, të zbulohen e 

ndëshkohen me burg të përjetshëm”, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

 

 

 

 

 

                     A R S Y E T I M I 

 

 

 

Ankuesi pretendon që media ka publikuar një seri të lajmeve 

kundër tij, me qëllim të dëmtimit nëpërmjet opinioneve të 

pambështetura në fakte, çka ka çuar në shkelje të Kodit të 

Mediave. Ankesa pretendon se me lajmet e publikuara janë 

shkelur kapitujt II (raportimi i së vërtetës) dhe III (nxitja 

dhe gjuha e urrejtjes) të Kodit të Mediave.  

  

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.   

 

KMShK, pas leximit të ankesës dhe shkrimeve, konstaton se nga 

të gjitha shkrimet e pranuara me ankesë vetëm shkrimi, 

përkatësisht opinioni “Skandalet korruptive të Behxhet 

Pacollit dhe lidhja e tij kriminale me Edi Ramën duhet të 

hetohen, të zbulohen e ndëshkohen me burg të përjetshëm” i 

botuar 13 korrik 2022 është i lejueshëm për ankesë, pasi që 

është brenda afatit të KMShK-së për trajtim të ankesës, andaj 

edhe pranohet për trajtim. Për shkrimet tjera, në rast se 

konstaton se ka shpifje dhe fyerje, ankuesi mund t’i drejtohet 

gjykatës. Për to, KMShK refuzon ankesën sepse janë të 

paafatshme.  

 

Në lidhje me shkrimin e përmendur, KMShK gjen se opinioni i 

publikuar nga ana e medias përmban vlerësime, por edhe ide 

konkrete mbi çështje të caktuara. Mirëpo, vlerësimet dhe 

idetë e shfaqura nuk bazohen as në fakte, e as në dëshmi. 

Lira e shtypit përjashton nxitjen e urrejtjes, fyerjes dhe 



shpifjes - rrjedhimisht thirrjet për burgim të përjetshëm pa 

gjykim. Akuzat për korrupsion pa dëshmi apo prova nuk mund të 

konsiderohen si liri e shprehjes.  

 

 

 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


